
Pućnik po 
digitalnym 
swěće 

– dźěłowe łopjena
Ručnik k wužiwanju dźěłowych łopjenow

W zašłych lětach su šulske wjednistwa zhromadnje z wučerjemi spisali medijowe koncepty za přesadźenje 
žadanjow k digitalizaciji na šulach, k potrjebje digitalnych nastrojow a dalekubłanjam.

Fachowi poradźowarjo zaběraja so z narokami we wučbnych planach k přesadźenju zaměrow digitalizacije.

Za přesadźenje pak je nimo wotpowědnych digitalnych nastrojow trěbny wučbny material.

W mnohich zašłych wudaćach »Płomjenja« smy nadešli 
mnoho rozjasnjowacych tekstow k najwšelakorišim temam 
digitalneho swěta, kotrež je napisał Michał Cyž. Tute teksty 
je studijo LUCIJA w januarje 2025 w zběrce z mjenom 
»Pućnik po digitalnym swěće« wudało.

Na zakładźe zběrki sym zestajała dźěłowe łopjena za 
šulsku wučbu w serbskej rěči.

Wučerjam steji k spjelnjenju wučbnych nadawkow z tym 
nětko material k dispoziciji, kotryž skića jónu wobšěrne 
rozjasnjenja we wjazanej zběrce a k tomu so hodźace 
dźěłowe łopjena.

Dźěłowe łopjena steja we word formaće na internetnej 
stronje Rěčneho centruma »WITAJ« a hodźa so po 
potrjebje přestajeć, wudospołnić, za wotpowědnu 
wučbnu hodźinu skrótšić, atd.

Jelizo maja šule hišće dalši hižo nadźěłany material 
na tutu temu, by rjenje było, hdyž bychu tutón tež 
za wuwučowanje k dispoziciji stajili.

Serbskorěčne nastajenja 
za kompjutery

Kak přestajiš šmóratko abo nowy laptop na serbšćinu?

W syći namakaš za serbskorěčne nastajenja mjez druhim DIGISERB.de

Tam maš mjez druhim tójšto widejow natočene:

• na přikład kak so tastatura serbsce nastaji abo hdźe móžeš sej prawopisnu korekturu instalować.



